
ᒥᔑᐣ ᐊᐧᐃᔭᐠ ᓂᐢᑕᑦ ᑲᑲᐧᑫ ᐳᓂᓴᑲᐧᓭᐧᐊᐨ ᐧᐃᓇᐧᐊ ᐱᑯ ᐅᑲᐧᑫᐳᓂᑐᓇᐧᐊ, ᑲᐧᐃᐣ ᑫᑯᐣ 
ᒋᐊᐸᒋᑐᐧᐊᐨ ᑫᐧᐃᒋᐦᐃᑯᐧᐊᐨ. ᐊᑎᐟ ᐧᐃᓂᑯ ᐅᑲᐡᑭᑐᓇᐧᐊ ᐅᐧᐁ ᒋᑐᑕᒧᐧᐊᐨ, ᔕᑯᐨ ᒥᔑᐣ 
ᐊᔭᐧᐊᐣ ᐧᐃᒋᐦᐃᑯᐧᐃᓇᐣ. ᑭᐡᐱᐣ ᐯᔑᐠ ᐧᐃᒋᐦᐃᑯᐧᐃᐣ ᐁᑲ ᐊᓄᑭᒪᑲᐠ, ᑲᐧᐃᓂᐣ ᐃᔑᐸᑭᒋᐣ. 
ᑯᑕᐠ ᑯᒋᑐᐣ ᓇᐣᑕ ᒋᒪᒪᐧᐃ ᐊᐸᒋᑐᔭᐣ.

ᐊᒥ ᐅᓄᐧᐁᓂᐧᐊᐣ ᐊᑎᐟ ᐧᐃᒋᐦᐃᑯᐧᐃᓇᐣ:

ᑲᐃᔑᐯᔑᑯᐨ ᑫᐃᔑᐧᐃᒋᐦᐃᑎᓱᐨ
ᒪᓯᓇᐦᐃᑲᓇᐣ, ᒥᓇ ᐱᑯ ᒪᒪᑕᐧᐃ ᐱᐧᐊᐱᑯᐠ ᑲᐃᔑᐊᒋᑲᑌᑭᐣ ᑲᑭᐧᐃᒋᐦᐃᑯᐣ 
ᑫᐃᔑᐅᓇᑐᔭᐣ ᑫᑐᑕᒪᐣ ᐧᐃᐳᓂᓴᑲᐧᓭᔭᐣ.

ᒪᒥᓄᒥᐧᐁ ᐧᐃᒋᐦᐃᐧᐁᐧᐃᐣ
ᑲᑭᐃᐡᑯᓄᐦᐃᐧᑕ ᒪᐡᑭᑭᐧᐃ ᐊᓄᑭᓇᑲᓂ ᐊᓄᑭᑕᒪᑫᐠ ᑲᑭᐧᐃᒋᐦᐃᑯᐠ ᑫᐃᔑ ᐅᓇᑐᔭᐣ 
ᑲᐡᑭᐦᐅᐧᐃᓇᐣ ᑫᓇᑕᐧᐁᑕᒪᐣ ᒋᐳᓂᓴᑲᐧᓭᔭᐣ. ᑭᔭᑦ ᒋᒧᒋᐸᐯᔑᑯᐧᐊᐸᒪᐨ, ᓇᐣᑕ ᑲᐅᒋᒪᒪᐧᐃ 
ᐧᐃᒋᐦᐃᐧᑕ, ᒪᒋᑭᑐᐧᐃᓂᐠ ᓇᐣᑕ ᒪᒪᑕᐧᐃᐱᐧᐊᐱᑯᐠ ᒋᐅᒋᐃᓇᐱᔭᐣ ᑐᑲᐣ ᐅᒪ  
www.smokershelpline.ca.

ᐧᐃᒋᐦᐃᑯᐧᐃᐣ ᓂᑭᑎᐣ ᑲᐱᒥᐊᐸᒋᑕᒧᓂᐨ (NRT)
ᒥᓄᓭ ᐅᐧᐁ ᑐᑲᐣ ᐧᐃᒋᐦᐃᑯᐧᐃᐣ ᑲᐊᐸᑕᐠ ᒥᓇ ᑲᐧᐃᐣ ᓇᐱᐨ ᒪᒋᑐᑕᑫᒪᑲᐠ. ᐧᐃᒋᐦᐃᐧᐁᒪᑲᐣ 
ᐁᑲ ᓇᐱᐨ ᒋᐊᑯᓯᐧᐊᑫᓂᒧᐨ ᒥᓇ ᒋᐧᐃᓴᑲᐧᓭᐡᑲᐨ. ᐅᐧᐁ ᐧᐃᒋᐦᐃᑯᐧᐃᐣ ᐃᔑᓇᑯᒋᑲᑌ 
ᐅᔕᑲᐠ ᐁᔑᐸᓇᐢᑭᓂᑲᑌᐠ, ᐱᑭᐤ ᑲᒪᒪᑯᒪᑲᓄᐨ ᓇᐣᑕ ᒥᓇ ᐁᐃᐧᑲᓇᒋᑲᑌᐠ. 
ᐱᓇᒪ ᑲᐧᑫᒋᑦ ᒪᐡᑭᑭᐧᐃᓂᓂ ᐁᐧᒪᔦ ᐊᐸᒋᑐᔭᐣ ᐅᐧᐁ ᑐᑲᐣ ᐧᐃᒋᐦᐃᑯᐧᐃᐣ ᑭᐡᐱᐣ 
ᐅᑌᐦᐁᐊᐱᓀᔭᐣ, ᑭᑭᐡᑲᐧᐊᐧᐊᓱᔭᐣ ᓇᐣᑕ ᑭᐧᐊᐡᐧᑫᒪᐡᑭᑭᐣ ᐱᒥᐊᐸᒋᑐᔭᐣ.

ᒪᐡᑭᑭᐧᐃᓂᓂ ᑲᒥᑭᐧᐁᐨ ᒪᐡᑭᑭᐣ
ᒪᐡᑭᑭᐧᐃᓂᓂᐧᐊᐠ ᑲᑭᒥᓂᑯᐠ ᑯᑕᐠ ᐧᐃᒋᐦᐃᑯᐧᐃᐣ ᐁᑲ ᒋᐅᒋ ᐊᑯᓯᒪᐣᒋᐦᐅᔭᐣ ᑲᐳᓂᓴᑲᐧᓭᔭᐣ 
ᐁᐧᑲ ᐃᓇᓄᑭᒪᑲᐣ ᐃᐧᐁ ᒪᐡᑭᑭ ᑕᐱᐡᑯᐨ ᓂᑭᑎᐣ ᐁᐃᔕᒪᑲᐠ ᑭᐢᑎᐧᑲᓂᐠ ᑭᐧᐃᑎᐱᐠ 
ᑲᐅᒋᒥᐧᓀᑕᒧᒪᑲᐠ ᐊᐱ ᓇᓭᒪ ᑲᐧᐃᐧᑲᒪᐨ.

ᐅᓄᐧᐁᓂᐧᐊᐣ ᐧᐃᒋᐦᐃᑯᐧᐃᓇᐣ ᒣᐧᑲᐨ ᑲᐧᐃᐣ ᒋᑎᐸᐦᐃᑲᑌᐠ ᑕᐠᐢ ᐊᑕᐧᐁᐧᐃ 
ᑎᐸᐦᐃᑫᐦᐃᑯᐧᐃᐣ.

ᑭᑭᐅᓀᑕᐣ ᓇᐦ 
ᒋᐳᓂᓴᑲᐧᓭᔭᐣ. ᑕᐧᑲᐣ ᐊᐣᑎ 
ᑫᑭᐅᒋᐧᐃᒋᐦᐃᑯᔭᐸᐣ.

ᑫᐃᔑᐧᐃᒋᐦᐃᑯᔭᐣ ᒥᓇ 
ᑫᐃᔑᐅᓇᑐᔭᐣ ᐧᐃᐳᓂᓴᑲᐧᓭᔭᐣ, 
ᑲᐧᑫᒋᑦ ᑭᒪᐡᑭᑭᐧᐃᓂᓂᑦ.

ᐳᓂᑐᐣ



ᐳᓂᑐᐣ

ᑲᑲᐡᑭᑐᐣ ᒋᑭᐧᐃᒋᐦᐃᑎᓱᔭᐣ 
ᐊᐱ ᐳᓂᓴᑲᐧᓭᔭᐣ.
ᓇᐱᐨ ᐃᑯ ᐧᑲᒋᐦᐃᐧᐁᒪᑲᐣ ᓇᓭᒪᑲᐠ 
ᑲᐊᔭᒪᑲᐠ ᓂᑭᑎᐣ. ᐊᐱ ᐳᓂᓴᑲᐧᓭᔭᐣ ᑲᑭᐅᒋ 
ᒪᒐᒪᐣᒋᐦᐅ, ᒋᐧᐊᑕᑲᒣᑕᒪᐣ, ᐁᑲ ᒋᑭᓂᐸᔭᐣ, 
ᑲᑭᐱᓴᐦᐃᒧᐧᐁ, ᑲᐅᓱᓱᑕᑦ, ᓇᔑᓀ ᑫᑯᐣ 
ᑲᐧᐃᒥᒋᐣ. ᐅᓄᐧᐁᓂᐧᐊᐣ ᐃᓇᒪᐣᒋᐦᐅᐧᐃᓇᐣ 
ᓂᐧᓴᓱᑯᐣ ᐊᑯᓇᐠ ᒥᑕᓱᑯᐣ ᐱᒥᐃᔑᔭᓄᐧᐊᐣ 
ᒥᓇ ᑕᑭᑲᐡᑭᒋᑲᑌ ᐁᑲ ᒋᔕᑯᒋᐦᐃᐧᐁᒪᑲᐠ. 
ᑭᐡᐱᐣ ᓂᑲᔭᓇ ᑲᑭᑫᒋᑲᑌᐠ ᑫᐊᓂᔑᔭᓄᐧᐊᐠ 
ᑲᑭᐧᐃᒋᐦᐃᑯᐣ ᒋᐧᑲᔭᒋᔭᐣ ᒋᐅᒋ ᑲᐡᑭᑐᔭᐣ 
ᒋᐳᓂᓴᑲᐧᓭᔭᐣ.

ᑫᐃᔑᐧᐃᒋᐦᐃᑯᔭᐣ ᒥᓇ 
ᑫᐃᔑᐅᓇᑐᔭᐣ ᐧᐃᐳᓂᓴᑲᐧᓭᔭᐣ, 
ᑲᐧᑫᒋᑦ ᑭᒪᐡᑭᑭᐧᐃᓂᓂᑦ.

ᓂᓯᑕᐧᐁᑕᐣ ᑫᑯᓀᐣ ᑲᐅᒋᓴᑲᐧᓭᔭᐣ: ᓂᓯᑕᐧᐁᑕᐣ ᑫᑯᓀᐣ ᑲᐅᒋᓴᑲᐧᓭᔭᐣ ᐁᐧᑲ ᑕᐡ ᐊᐱ 
ᐅᓀᑕᒪᐣ ᒋᐳᓂᓴᑲᐧᓭᔭᐣ, ᐊᒥᐦᐃᒪ ᑫᐅᒋ ᐧᑲᔭᒋᔭᐣ. ᒪᓯᓇᐦᐊᐣ ᑫᑯᓀᐣ ᑲᐅᒋᓴᑲᐧᓭᔭᐣ ᒥᓇ ᑫᑯᓀᐣ 
ᑲᐧᐃᐅᒋ ᐳᓂᓴᑲᐧᓭᔭᐣ. ᒪᒥᑐᓀᑕᐣ ᑐᑲᐣ ᑲᐃᔑ ᑲᓇᐧᐊᐸᒥᑎᓱᔭᐣ, ᑭᒥᓄᔭᐧᐃᐣ, ᐁᔑᑲᓇᐧᐊᐸᑕᒪᐣ 
ᑫᑯᐣ, ᑭᔓᓂᔭᐧᐃ ᐃᓯᓭᐧᐃᐣ ᒥᓇ ᑲᐃᔑ ᐱᒪᑎᓯᔭᐣ. ᒪᒥᑐᓀᑕᐣ ᑫᑯᓀᐣ ᐁᐅᒋ ᑭᒋᓀᑕᐧᑲᑭᐣ.

ᒥᔑᐣ ᑫᑯᓇᐣ ᑲᑭᐅᒋᒥᑲᓇᐣ ᑫᑯᓀᐣ ᑲᐅᒋᓴᑲᐧᓭᔭᐣ, ᔕᑯᐨ ᑕᐡ ᓇᐧᐊᐨ ᐃᑐᐠ ᒥᔑᓇᑎᓂᑐᐧᑫᓇᐣ ᑫᑯᓇᐣ ᑫᑭᐅᒋ 
ᐳᓂᓴᑲᐧᓭᔭᐸᐣ.

ᒋᐳᓂᑐᔭᐣ ᑯᑕᑭᔭᐣ ᑭᑐᑕᒧᐧᐃᓇᐣ: ᐊᐱ ᑭ ᑭᑫᑕᒪᐣ ᑫᑯᓀᐣ ᑲᐅᒋᓴᑲᐧᓭᔭᐣ, ᐊᒥᐦᐃᒪ 
ᑫᐅᒋ ᓂᓯᑕᐧᐁᑕᒪᐣ ᑫᑯᐣ ᑲᑐᑕᒪᐣ ᑲᐅᒋ ᓴᑲᐧᓭᐡᑲᔭᐣ ᒥᓇ ᑫᑐᑕᒪᐣ ᒋᐸᑲᓂᓭᑐᔭᐣ ᑫᑯᐣ. ᐊᑎᑲ 
ᑭᐡᐱᐣ ᐁᐊᔑᒋᐧᑲᐱᒥᓂᐧᑫᔭᐣ ᑲᓴᑲᐧᓭᔭᐣ, ᒥᐡᐧᑲᐨ ᑎ ᑭᑕᒥᓂᐧᑫ. 

ᐸᑭᑎᓂᑎᓱᐣ ᒋᐳᓂᓴᑲᐧᓭᔭᐣ: ᐱᓇᒪ ᓂᑲᐣ, ᒋᑌᐧᐯᔦᓂᒥᑎᓱᔭᐣ ᑌᐧᐯ ᒋᑭᑲᐡᑭᑐᔭᐣ. 
ᐁᐧᑲ ᐊᐱᐣ ᒋᐧᐃᑕᒪᐧᐊᐧᑕ ᑭᑐᑌᒪᐠ ᒥᓇ ᑭᐧᐊᑯᒪᑲᓇᐠ ᒥᑐᓂ ᐱᑯ ᐁᑭᒋᓀᑕᒥᐦᐃᑯᔭᐣ ᑲᐧᐃᐳᓂᓴᑲᐧᓭᔭᐣ 
ᒥᓇ ᐁᐸᑯᓭᓂᒪᐧᑕ ᒋᑭᐧᐃᒋᐦᐃᐧᑲᐸᐣ.

ᐱᓇᒪ ᑲᐧᑫᒋᐦᐃᑎᓱᐣ: ᐁᐧᒪᔦ ᑲᐡᑭᑐᔭᐣ ᒋᐳᓂᓴᑲᐧᓭᔭᐣ, ᐊᒥ ᐱᓇᒪ ᑫᑐᑕᒪᐣ ᑕᐱᐡᑯᐨ 
ᐃᑯ ᐁᑲ ᑲᓂᑕᓴᑲᐧᓭᐨ ᒋᔑᒪᒥᑐᓀᑕᒪᐣ. ᐸᐸᑭ ᐱᑯ ᐅᒋᐊᔭᒋᑕᑕᑯᑭᐣ ᒋᐊᓂᐧᑲᔭᒋᐦᐃᑎᓱᔭᐣ 
ᑲᒥᔕᐠ ᑭᒋᑕᑯᑭᐧᐃᐣ. ᓇᐣᑕ ᓇᐧᐊᐨ ᒋᐧᐸᑕᐧᐃᓴᑲᐧᓭᔭᐣ ᓇᐣᑕ ᐸᐸᑭ ᐁᑕ ᒥᓂᑯᐠ ᑲᓴᑲᐧᓭᔭᐣ.

ᐅᓇᑐᐣ ᑭᔑᑲ ᐊᐱ ᑫᐃᔑᐳᓂᓴᑲᐧᓭᔭᐣ: ᐱᓇᒪ ᐅᓀᑕᐣ ᐊᐣᑎ ᑫᐊᔭᔭᐣ ᒥᓇ ᐊᓂᐣ 
ᑫᑐᑕᒪᐣ ᐃᐧᐁ ᐊᐱ. ᐅᓀᑕᐣ ᑭᔑᑲ ᐯᔑᐧᑲᐣ ᐃᑯ ᑲᐃᔑᐸᐱᒥᑐᑕᒪᐣ ᒥᓇ ᒋᑭᑭᓇᐧᐊᑕᓯᓇᐦᐊᒪᐣ 
ᐱᓯᒧᒪᓯᓇᐦᐃᑲᓂᐠ. ᑲᑲᐡᑭᑐᐣ ᒋᐳᓂᓴᑲᐧᓭᔭᐣ ᑭᐡᐱᐣ ᒪᓯᓇᐦᐃᑲᑌᐠ.

ᐊᓂᐧᑲᔭᒋᐣ ᑭᔑᑲ ᑲᐧᐃᔑᐳᓂᓴᑲᐧᓭᔭᐣ ᒥᓇ ᓂᑲᐣ ᐃᓀᑫ: ᐧᑲᔭᒋᐣ ᒥᓇ ᐁᑲ 
ᒋᑲᐧᑫ ᔕᑯᑌᑕᒥᐦᐃᑯᔭᐣ ᓇᑕᐧᐁᑕᓂᒪᐨ ᓇᓭᒪ. ᑲᐧᑫᓂᑲᑌᐡᑲᓂᐣ ᑫᑯᓇᐣ ᐃᒪ ᑫᑭᐅᒋ ᓇᑕᐧᐁᑕᓂᒪᐨ 
ᓇᓭᒪ. ᑐᑕᐣ ᑫᑯᐣ ᑲᒥᐧᓀᑕᒪᐣ ᒋᐅᑕᒥᐦᐃᑎᓱᔭᐣ. ᒥᓇ ᒋᐱᐦᐅᔭᐣ ᒋᐊᓂᐸᑲᓂᓭᑭᐣ. ᓂᐢᑕᑦ ᐱᒋᓇᐠ 
ᑲᐳᓂᓴᑲᐧᓭᓇᓄᐧᐊᐠ ᒥᑐᓂ ᐱᑯ ᐧᐊᐧᐊᓀᒋᑲᑌ ᒥᓇ ᑲᐧᐃᐣ ᐧᑲᔭᐠ ᒋᑭᓂᐸᓄᐧᐊᐠ ᐊᓂᐡ ᑭᔭᐤ ᐁᑲᐧᑫ 
ᓇᓇᒪᔦᑕᒧᒪᑲᐠ ᐁᓂᓇᑲᓂᐧᐁᒪᑲᐠ ᓂᑭᑎᐣ ᓇᓭᒪᑲᐠ ᑲᐊᔭᒪᑲᐠ.

ᑫᒋᓇᐨ ᐃᑯ ᒋᓀᐱᒋ ᐳᓂᐦᐊᐨ ᓇᓭᒪ: ᒥᐢᑕᐦᐃ ᐃᓀᑕᐧᑲᐣ ᑲᑲᐡᑭᒋᑲᑌᐠ 
ᐳᓂᓴᑲᐧᓭᐧᐃᐣ. ᑲᐧᐃᓂᐣ ᓇᐣᑕ ᐯᔑᐧᑲ ᒥᓇ ᓂᐧᔕ ᑲᐸᑭᔑᓇᓄᐧᐊᐠ. ᑭᔭᑦ ᒥᓇᐧᐊ ᑯᒋᑐᐣ ᒋᑲᐧᑫ 
ᒪᔑᑕᒪᓱᔭᐣ ᐁᑲ ᑲᒥᐧᓇᔑᑭᐣ ᐃᓀᓂᒥᑎᓱᐧᐃᓇᐣ ᐁᐧᑲ ᒥᐡᐧᑲᐨ ᑲᒥᐧᓇᔑᑭᐣ ᒋᒪᒥᑐᓀᑕᒪᐣ.

ᑫᐃᔑᒋᑫᔭᐣ ᐧᐃᐳᓂᓴᑲᐧᓭᔭᐣ:
ᒥᓇ ᑫᑯᓇᐣ ᑫᑭᐧᐃᒋᐦᐃᑯᔭᐣ



ᐳᓂᑐᐣ

ᒥᔑᐧᓇᔦᐠ ᑫᑯᓀᐣ ᑫᑭᐅᒋ 
ᐳᓂᓴᑲᐧᓭᓇᓄᐧᐊᑭᐸᐣ.

ᑫᑯᓀᐣ ᑕᐡ ᑭᐣ.

ᓂᔑᑕᓇ ᑎᐸᐦᐃᑲᓀᐢ ᒥᓂᑯᐠ:
ᐸᑭᓴᐱᑭᓭ ᑲᐊᐱᑕᐦᐅᒪᑲᐠ ᑭᒥᐢᑯ ᒥᓇ ᓇᐦᐃ ᐊᐱᒋᐸᑲᐦᐅᒪᑲᐣ ᑭᑌᐦᐃ. ᓇᐦᐃ 
ᐊᐱᒋᑭᔓᐡᑲᒪᑲᐣ ᑭᓂᒋᐣ ᒥᓇ ᑭᓯᑕᐣ.

ᐊᐃᓇᓀᐤ ᐧᐊᑲᓭ ᐃᐡᐧᑲᐊᐧᓭᓭᐠ:
ᐸᑭᓴᐱᑭᓭ ᒥᓂᑯᐠ ᑲᐊᔭᒪᑲᐠ ᑲᐱᒋᐳᐧᐃᓂᐧᐊᐠ ᑭᒥᐢᑯᐠ.

ᓂᔑᑕᓇᓂᐅᔕᑊ ᐧᐊᑲᓭ ᐃᐡᐧᑲᐊᐧᓭᓭᐠ: 
ᐊᓂ ᓂᓯᐡᑲᒪᑲᐣ ᑫᑕᑕᐧᐃᐣ ᑲᐅᒋ ᑭᐱᒋᑌᐦᐁᓭᓇᓄᐧᐊᐠ. 

ᓂᒥᑕᓇᐊᐃᓇᓀᐅᔕᑊ ᐧᐊᑲᓭ ᐃᐡᐧᑲᐊᐧᓭᓭᐠ:
ᑭᑕᓂᓇᐦᐃᒪᒋᑫ ᒥᓇ ᑭᑕᓂᐸᔭᑌᐱᐦᑕᐣ ᑫᑯᐣ ᑲᒥᒋᔭᐣ.

ᓂᐧᓴᐦᓱᒥᑕᓇᓂᔓᔕᑊ ᐧᐊᑲᓭ ᐃᐡᐧᑲᐊᐧᓭᓭᐠ:
ᑭᐦᐸᓇᐠ ᐊᓂᓱᐦᑲᓄᑭᐧᐊᐠ ᒥᓇ ᐧᑲᔭᐠ ᑭᑕᓂ ᑭᔑᔕᐧᐃᐸᐦᑭᑕᓇᑦ.

ᓂᔓᐱᒥᑯᓇᑲ ᐊᑯᓇᐠ ᓂᐦᓱᐱᓯᑦ: 
ᐊᓂᒥᓄᐡᑲᒪᑲᐣ ᑲᐅᒋᐊᓄᑭᒪᑲᐠ ᑭᑌᐦᐃᐠ. ᑭᑕᓂᐧᐁᒋᑐᐣ ᑲᐱᒧᓭᔭᐣ. ᐊᐧᐊᔑᒣ 20 
ᐱᕑᓭᐣᐟ ᑭᐦᐸᓇᐠ ᐊᓂᓱᐦᑲᓄᑭᐧᐊᐠ. 

ᐯᔑᑯᐱᓯᑦ ᐊᑯᓇᐠ ᓴᑲᓱᐱᓯᑦ:
ᑲᐧᐃᐣ ᓇᐱᐨ ᐊᔕ ᒋᐊᓂ ᐅᓱᓱᑕᒪᐣ, ᒋᑭᐱᑌᓂᑯᒣᔭᐣ, ᒋᐊᔭᑯᓯᔭᐣ, ᒋᑕᑕᓇᒧᔭᐣ. 
ᑲᐊᑲᓯᑭᐣ ᑲᒥᓴᐧᐁᔭᑭᐣ ᑲᐧᐃᐧᑫᓯᑭᐣ ᑭᐦᐸᓂᐠ ᒥᓇᐧᐊ ᐊᓂᑭᐧᐁ ᓂᑕᐧᐃᑭᒪᑲᓄᐧᐊᐣ, 
ᑫᐊᓄᒋ ᑲᓯᓂᑫᒪᑲᑭᐣ ᑭᐦᐸᓂᐠ ᒥᓇ ᐁᑲ ᒋᐅᒋ ᐧᐊᑫᐧᐃᐊᑯᓯᔭᐣ.

ᐯᔑᑯᐊᐦᑭ:
ᑭᒥᓇᐧᐊᑌᑕᒧᒥᑯ ᐊᐱᑕ ᑭᑐᒋ ᓇᑲᓇᒪᐢ ᐁᑲ ᒋᐅᒋ ᑲᒋᑎᓂᑯᔭᐣ ᐅᑌᐦᐁᐊᐱᓀᐧᐃᐣ.

ᑲᐳᓂᓴᑲᐧᓭᔭᐣ ᑲᐧᐃᓂᐣ ᐃᑯ ᐁᑕ ᑭᐱᒪᑎᓯᐧᐃᐣ ᑲᐱᒪᒋᑐᔭᐣ. 
ᐊᓂᐣ ᒥᓂᑯᐠ ᐁᒣᑎᓂᑫᔭᐣ ᑲᓴᑲᐧᓭᔭᐣ ᑕᓱᑭᔑᑲ, ᐯᔑᑯᐱᒥᑯᓇᑲ, ᐯᔑᑯᐱᓯᑦ 
ᓇᐣᑕ ᐯᔑᑯᐊᐦᑭ. ᐸᑲᐣ ᐃᔑᐊᐸᒋᐦᐃ ᑭᔓᓂᔭᑦ ᑲᑭᐳᓂᓴᑲᐧᓭᔭᐣ ᒋᐅᒋ ᒥᓇᐧᐊᑕᒪᐣ 
ᑭᒥᓄᐱᒪᑎᓯᐧᐃᐣ. 

ᐃᓇᐱᐣ ᑲᐧᐃᐳᓂᓴᑲᐧᓭᐧᐊᐨ ᐁᔑᐱᒥᐧᐃᒋᐦᐃᐧᑕ ᑎᐸᑭᒋᑫᐧᐃᐣ ᐅᒪ  
ᐱᐧᐊᐱᑯᐠ www.smokershelpline.ca ᑭᔭᐱᐨ ᐧᐃᑭᑫᑕᒪᐣ  
ᑫᐃᔑᒪᓇᒋᐦᐊᑎᐸᐣ ᑭᔓᓂᔭᑦ.

    ᑲᐳᓂᓴᑲᐧᓭᓇᓄᐧᐊᐠ: 
ᓂᑲᐣ ᐁᐃᓇᐱᓇᓄᐧᐊᐠ 
ᒋᐅᒋ ᒥᓄᐱᒪᑎᓯᔭᐣ



ᑲᑌᐧᐯᒪᑲᐠ: ᓇᓭᒪᐧᐊᐸᑌ ᐊᔭᒪᑲᐣ ᓂᐦᑭᑎᐣ ᐁᔑᓂᑲᑌᐠ ᒥᓇ ᐊᐧᐊᔑᒣ 4,000 ᐱᒋᐳᐧᐃᓇᐣ. ᐃᒪ 
ᓇᐣᑕ 50 ᒥᑐᓂ ᐱᑯ ᑯᑕᑎᐧᑲᓄᐣ ᒥᓇ ᐊᒥᐦᐅᒪ ᐁᐅᒋᐅᔑᐦᐅᒪᑲᐠ ᑲᐊᓂᒪᐠ ᐊᑯᓯᐧᐃᐣ.
 
ᑲᑌᐧᐯᒪᑲᐠ: ᐁᑲ ᑲᓴᐱᒪᓱᐧᐊᐨ ᒥᓇ ᐁᑲ ᑲᒪᐡᑲᐧᐃᒪᓴᐧᐁᐧᐊᐨ ᓇᓭᒪᐠ ᐊᒥᐱᑯ ᐯᔑᐧᑲᐣ ᐁᐦᐱᒋ 
ᑯᑕᑌᑕᑯᓯᐧᐊᐨ ᑯᑕᑭᔭᐠ ᑲᒪᐡᑲᐧᐃᒪᓱᐧᐊᐨ ᓇᓭᒪᐠ. ᐊᒥ ᐱᑯ ᐯᔑᐧᑲᐣ ᒥᓂᑯᐠ ᐁᔑᐃᐧᑲᓇᑕᒪᐣ 
ᑲᐱᒋᐳᐧᐊᐸᑌᐠ ᓇᓭᒪᑲᐠ, ᐃᒪ ᐱᑯ ᐁᑕ ᐅᒋᐸᑲᓂᒋᑲᑌ ᑲᐅᒋ ᐧᐃᐧᑲᒪᑲᓄᐨ.

ᑲᑌᐧᐯᒪᑲᐠ: ᑲᓴᑲᐧᓭᔭᐣ ᐅᒋᑭᔑᐱᑌ ᑭᑌᐦᐃ, ᑭᑐᒋᓴᓴᑯ ᐸᐸᑭᑕᓇᒧᓭ, ᒥᓇ ᐅᒋᐃᐡᐸᐱᑭᓭ 
ᑭᐸᐣᐧᑲᐦᐅᑯᐧᐃᐣ.
 
ᑲᑌᐧᐯᒪᑲᐠ: ᓇᓭᒪᐧᐊᐸᐦᑌ ᐅᑐᒋ ᒪᒋᑐᑕᑯᓇᐧᐊ ᑭᑐᑌᒪᐠ, ᑭᐧᐊᑯᒪᑲᓇᐠ ᒥᓇ ᐱᑯ ᑯᑕᑭᔭᐠ 
ᐊᐧᐃᔭᐠ ᑲᐯᐧᔕᐸᒥᐧᑲ ᒣᐧᑲᐨ ᑲᓴᑲᐧᓭᔭᐣ. ᐊᒥᐦᐅᐧᐁ ᒥᓇ ᑲᐅᑕᐱᓀᐧᐊᐨ ᒥᔑᐣ ᐊᐧᐃᔭᐠ 
ᑲᐃᐧᑲᓇᑕᒧᐧᐊᐨ ᓇᓭᒪᐧᐊᐸᑌᓂ.

ᑲᑌᐧᐯᒪᑲᐠ: ᐯᔑᐠ ᐁᓂᔭᓇᓄᐧᐊᐨ ᑲᐳᓂᓴᑲᐧᓭᐧᐊᐨ ᑲᐧᐃᐣ ᑕᐅᒋᐊᒋᐳᐧᐊᐠ. ᐁᐧᑲ ᑭᐡᐱᐣ 
ᐅᒋᐊᒋᐳᐧᐊᐨ ᐃᒪᐱᑯ 5 ᐊᑯᓇᐠ 7 ᑕᓱᑯᓯᐧᑲᐣ ᐅᒋᑯᓯᐧᑲᓂᐧᐊᐠ. ᔕᑯᐨ ᒋᑲᓄᑫᔭᐣ ᑲᐡᑭᒋᑲᑌ 
ᒋᓇᓇᑲᒋᒋᑲᑌᐠ ᐁᑲ ᒋᐧᑲᒋᐊᒋᐳᓇᓄᐧᐊᐠ.

ᑲᑌᐧᐯᒪᑲᐠ: ᑯᑕᑭᔭᐣ ᑫᑯᓇᐣ ᑲᐊᐸᑕᑭᐣ ᑫᐅᒋ ᐧᐃᒋᐦᐃᐧᐁᒪᑲᐠ ᐳᓂᓴᑲᐧᓭᐧᐃᐣ ᑭᓇᐧᑲᐣ ᐁᒥᓄᓭᐠ 
ᑫᑲᐟ ᑲᑭᓇ ᐊᐧᐃᔭᐠ ᒋᑭᐊᐸᒋᑐᐧᐊᐨ ᐅᑌᐦᐃᐠ ᑲᑕᓇᐱᓀᐧᐊᐨ. ᑲᐧᑫᒋᑦ ᐱᓇᒪ ᑭᒪᐡᑭᑭᐧᐃᓂᓂᑦ.

ᑲᑌᐧᐯᒪᑲᐠ: 
ᑲᑭᐳᓂᑐᐣ.

ᐳᓂᑐᐣ


